
მე-9 კლასი 

ნაწილი  I  - გრამატიკა 

1. რამდენი  კუმშვადი  სახელია  წინადადებაში? 

„ელგუჯა  მიდიოდა  ლაშქრად,  მაგრამ  გული  კი  შინ  დარჩენოდა.“ 

ა) ერთი            ბ) ორი            გ) სამი  

2. რომელ  წინადადებაში  არაა  შეცდომა? 

ა) „ტაქსმა  გააჩერა  და  შიგ  ჩავსხედით   მეგობრები.“         

ბ) „იუბილის  აღსანიშნავად  ერთი  თვე  ვემზადებოდით.“       

გ) „კაციჭამიები  შხამს  აფრქვევდნენ   ირგვლივ.“ 

3. წინადადების  რა  წევრია  ხაზგასმული  სიტყვები? 

„გუშინწინ  ვნახე,  გუშინაც,  გველი  სწამლავდა  იასა...“ 

ა)  განსაზრვრება           ბ) გარემოება               გ)  დამატება 

ნაწილი II  - ლექსიკა /ფრაზეოლოგია 

4. რომელია  სწორი  განმარება სიტყვისა  „პოლემიკა“? 

  ა) პოლიტიკა       ბ) კამათი        გ) კარნახი   

5. რომელია ბარბარიზმი? 

  ა) პერანგი       ბ) გრეჩიხა      გ) ქურა 

6. რომელია  სწორი  შესიტყვება: 

  ა) აუტანლად  მინდა       ბ) საშინლად  მინდა       გ) ძალიან  მინდა 

ნაწილი III  -  წაკითხულის გააზრება  

ერის     საუნჯე    „ვეფხისტყაოსანი“ 

ნადირობისას  მეფე  როსტევანმა  ვიღაც  მოყმე  დაინახა,  რომელიც    შემოსილი  იყო  ვეფხის   ტყავით,   

შავი  ცხენი   სადავით   ეპყრა   და  ტიროდა.   მეფემ  მისი  ნახვა  მოინდომა  და  მონა  გაგზავნა,  მაგრამ  

უცნობმა  ყურიც  არ  ათხოვა,    მეფემ  კვლავ   გაგზავნა    რამდენიმე  მონა  მის  შესაპყრობად,  თუმცა   

ამაოდ,  უცნობმა  ისინიც   დახოცა.  მაშინ  კი  გაბრაზდა  მეფე  და  ლაშქარი  გააგზავნა  მოყმის  

შესაპყრობად. 

„წავიდა მონა საუბრად მის ყმისა გულ-მდუღარისად, 

თავ-ჩამოგდებით მტირლისა, არ ჭვრეტით მოლიზღარისად, - 

მუნვე წვიმს წვიმა ბროლისა, ჰგია გიშრისა ღარი სად, - 

ახლოს მივიდა, მოსცალდა სიტყვისა თქმად აღარისად.“ 

.............. 

„მონათა ხელი გამართეს მის ყმისა შესაპყრობელად. 

მან, გლახ, იგინი დახადნა მტერთაცა საწყალობელად: 

ჰკრა ერთმანერთსა, დახოცნა თავსა ხელ-აუპყრობელად, 

ზოგსა გადაჰკრის მათრახი ქვე მკრდამდის გასაპობელად“ 

„ მეფე გაწყრა, გაგულისდა, ლაშქარნიცა შეუზახნა; 

მან მდევართა მიწევნამდის არ უჭვრიტნა, არცა ნახნა, 

რაზომნიცა მიეწივნეს, ყოვლნი მკვდართა დაასახნა, 



კაცი კაცსა შემოსტყორცა, როსტან ამად ივაგლახნა.“ 

 
7. რომელი   ფრაზა  ცხადყოფს,  რომ   უცხო  მოყმის  ცრემლი  არ  იყო  მოჩვენებითი? 

ა) წავიდა  მონა  საუბრად             

ბ) არ  ჭვრეტით  მოლიზღარისად              

გ)  გულ-მდუღარისად 

8. რა  მხატვრული  ხერხია  გამოყენებული   ციტატაში: 

„გორით-გორს  ბუვი  გასძახის,  თრთიან  ყვავილნი  მთებისა, 

ქოჩორს  უვარცხნის  ნიავი,  დარაჯად   დაადგებისა.“ 

ა)  შედარება            ბ) გაპიროვნება            გ) ეპითეტი  

9. ვინ  იგულისხმება  III   სტროფის    სიტყვაში   „მან“? 

ა) უცხო  მოყმე        ბ) როსტევანი       გ) მონები 

10. როგორ  გესმით  მნიშვნელობა   გამონათქვამისა    „მკვდართა  დაასახნა“? 

ა) მკვდრებს  დაემსგავსა;         ბ) მკვდრებს  დაამსგავსა;        გ) მკვდრებს  მიხედა;   

 


